
   Սիրելի՛ հայրենակիցներ,
ՀՀ արժանապատիվ քաղաքացիներ, 
այսօր տոնում ենք Հայաստանի Հանրապետության Սահմանադրության օրը՝ միասնաբար ևս մեկ անգամ արտահայտելով պետականության ամրապնդման, քաղաքակիրթ ու ժողովրդավար երկրների կողքին հաստատուն տեղ ունենալու մեր ամուր կամքը։
Եվ հպարտորեն եմ արձանագրում, որ վերջին տարիներին մեր պետությունը միջազգայնորեն ճանաչվել և ամրացրել է իր արմատը որպես ժողովրդավար երկիր։ Ժողովրդավարությունը մեր երկրում այլընտրանք չունի․ հաստատապես, իշխանությունը պատկանո՛ւմ է ժողովրդին և Հայաստանի Հանրապետությունն ինքնիշխան, ժողովրդավարական, սոցիալական, իրավական պետություն է:
Ես վստահ եմ, որ իրավունքի ու օրենքի գերակայող ուժն է մեր պետության քաղաքացուն դարձնելու պաշտպանված, երկիրը՝ անվտանգ, քաղաքակիրթ ու կայացած։ Եվ ուրեմն, բոլորս մեր հերթին պետք է աջակցենք պետությանը այդ գերակայությունը պահպանելու գործում։ 
Շնորհավորում եմ բոլորիս Հայաստանի Հանրապետության Սահմանադրության օրվա առիթով ու մեր երկրին իր կայացման ճախրանքում մաղթում բարձր թռիչքներ։ 

